ԱՄՓՈՓԱԹԵՐԹ

«ԱՂԵՏԻ ԳՈՏՈՒ ԲՆԱԿԱՎԱՅՐԵՐԻ ՊԵՏԱԿԱՆ և ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐԸ ԵՐԿՐԱՇԱՐԺԻՑ ՀԵՏՈ ՏԵՂԱԴՐՎԱԾ ԿԱՄ ԿԱՌՈՒՑՎԱԾ ՈՉ ՀԻՄՆԱ​ԿԱՆ ՇԻՆՈՒԹՅՈՒՆՆԵՐԻՑ ԱԶԱՏԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ աշխատանքի և սոցիալական հարցերի նախարարություն
	12.09.2022թ.

	
	ՄՆ/ԱՀ-1-1/23407-2022

	Ի կատարումն ՀՀ փոխվարչապետ Հ.Մաթևոսյանի հանձնարարականի՝ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին»                              ՀՀ կառավարության որոշման նախագծի (ասուհետ՝ Նախագիծ) վերաբերյալ ներկայացնում եմ հետևյալ առաջարկություններն ու դիտողությունները`
1.  Նախագծի 2-րդ կետի 1-ին ենթակետով նախատեսված դրույթը ներառել նաև հավելվածում,

2. քննարկել Նախագծի 2-րդ կետի 2-րդ ենթակետի նպատակահարմարության հարցը՝ հաշվի առնելով այն հանգամանքը, որ Նախագծի հավելվածով ՀՀ կառավարության 2018 թվականի մարտի 29-ի N361-Ն որոշման և ՀՀ վարչապետի 2018 թվականի դեկտեմբերի 20-ի N1658-Ա որոշմամբ ստեղծված աշխատանքային խմբի մասով որևէ կարգավորում նախատեսված չէ,
3. հավելվածի 2-րդ կետի 1-ին ենթակետում «42» թիվը փոխարինել «10» թվով,
4. հավելվածի 4-րդ կետում «ենթակետով» բառը փոխարինել «կետով» բառով,
5. հավելվածի 10-րդ կետի 6-րդ ենթակետի 2-րդ նախադասությունը շարադրել հետևյալ խմբագրությամբ.

«Այս խմբին դասված, սակայն սոցիալապես անապահով և հատուկ խմբերին դասված՝ Հայաստանի Հանրապետության աշխատանքի և սոցիալական հարցերի նախարարության կողմից ներկայացված տվյալների համաձայն բնակարանային կարիքներն ինքնուրույն բավարարելու հնարավորություն չունեցող անձանց խնդիրը՝ նաև սոցիալական բնակարանային ֆոնդից կացարանի հատկացման կամ Կացարանի կարիք ունեցող ընտանիքների կողմից բնակարանի կամ բնակելի տան ձեռքբերմանը պետական աջակցություն տրամադրելու նպատակային ծրագրի միջոցով:»:
6. լրացուցիչ քննարկման կարիք ունի Հավելվածի 12-րդ կետով նախատեսված կարգավորումը,
7. առաջարկվում է սահմանել ժամկետ Հավելվածի 15-րդ կետով նախատեսված՝ շինությունները կառուցելու, նորոգելու, վերակառուցելու համար:

Հարկ եմ համարում նշել նաև, որ ՀՀ 2023 թվականի պետական բյուջեով Կացարանի կարիք ունեցող ընտանիքների կողմից բնակարանի կամ բնակելի տան ձեռքբերմանը պետական աջակցություն տրամադրելու նպատակային ծրագրի իրականացման համար միջոցներ չեն նախատեսվել։ Այս կապակցությամբ առաջարկում եմ նաև Նախագծով նախատեսել դրույթ՝ ՀՀ բյուջետային գործընթացի ժամանակ ՀՀ աշխատանքի և սոցիալական հարցերի նախարարության կողմից Նախագծով նախատեսված գործընթացի իրականացման համար Հայաստանի Հանրապետության տարեկան պետական բյուջեի և պետական միջնաժամկետ ծախսերի ծրագրերի հայտում ֆինանսական միջոցների ներառման մասին: 
	Ընդունվել է ի գիտություն:
Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը՝ Նախագծի 2-րդ կետի 1-ին ենթակետով նախատեսված դրույթը չի ներառվել հավելվածում:

Ընդունվել է ի գիտություն:
ՀՀ կառավարության 2018 թվականի մարտի 29-ի N361-Ն որոշման և ՀՀ վարչապետի 2018 թվականի դեկտեմբերի 20-ի N1658-Ա որոշմամբ ստեղծված աշխատանքային խմբի շրջանակներում ոչ հիմնական շինությունների փաստագրման գործընթացը նախորդել է սույն նախագծի մշակմանը, այդ իսկ պատճառով դրանց մասով կարգավորումները սույն նախագծում արտացոլելու անհրաժեշտությունը բացակայում է:
Ընդունվել է:
Նախագծի հավելվածի 2-րդ կետի 1-ին ենթակետում կատարվել է առաջարկվող շտկումը:

Ընդունվել է:

Նախագծի հավելվածի 4-րդ կետում կատարվել է առաջարկվող շտկումը:

Ընդունվել է:

Նախագծի հավելվածի 10-րդ կետի 6-րդ ենթակետի 2-րդ նախադասությունը շարադրվել է առաջարկվող խմբագրությամբ:

Ընդունվել է ի գիտություն:
Կան քաղաքացիներ, որոնք այս տարիների ընթացքում դիմել են համայնքներին՝ ոչ հիմնական շինություններով ծանրաբեռնված հողամասերն իրենց տրամադրելու խնդրանքով, որի դեպքում պարտավորվում են առանց պետությունից կամ համայնքից այլ պահանջ ներկայացնելու իրենց համար կառուցել բնակելի տուն: Նմանատիպ դիմումներ արդեն կան Վանաձոր քաղաքում: 

Ընդունվել է:

Նախագծի հավելվածի 15-րդ (լրամշակված տարբերակի 14-րդ կետ) կետում կատարվել է առաջարկվող լրացումը:

Ընդունվել է ի գիտություն:

Բյուջետային գործընթացի ժամանակ մարզպետարանների կողմից ներկայացված հայտը՝ ՀՀ աշխատանքի և սոցիալական հարցերի նախարարության կողմից ներկայացված տվյալների համաձայն բնակարանային կարիքներն ինքնուրույն բավարարելու հնարավորություն չունեցող անձանց խնդրների մասով, կհամաձայնեցվի նախարարության հետ և բյուջետային ծրագրի ներքո կդիտարկվի որպես առանձին միջոցառում, որի կատարող կհանդիսանա նախարարությունը:
	

	2. ՀՀ արդարադատության նախարարություն
	15.09.2022թ.

	
	/27.4/40282-2022

	«Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:  Սակայն Նախագծի նախաբանում հղում կատարված «Աղետի գոտու վերականգնման համալիր ծրագիրը հաստատելու մասին» օրենքի 4-րդ գլուխով սահմանվում է, որ հիմնական խնդիրների լուծման նպատակով համալիր ծրագրով նախատեսվում է տնակային տնտեսություններից, ՀՀ կառավարության կողմից սահմանված կարգով, տարածքների հիմնավորված ու հաջորդական մաքրման և զուգահեռ այդ տարածքներում առկա խնդիրների լուծման սկզբունքի կիրառումը` ելնելով ժողովրդագրական փոփոխություններից: Կարծում ենք, որ վերոնշյալ նորմով ՀՀ կառավարությանը լիազորություն չի տրվում աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու մասին կարգ հաստատելու  իրավասություն: Ուստի առաջարկում ենք հղում կատարել այն իրավական ակտին, որը ՀՀ կառավարությանը լիազորություն է վերապահում հաստատել Նախագծով ներկայացված կարգը:

3. Նախագծի հավելվածի 8-րդ կետից բխում է, որ ոչ հիմնական շինություններն ազատվում և ապամոնտաժվում են ծանուցմամբ նախատեսված ժամկետում դրանցում բնակվող քաղաքացիների կողմից, սակայն Քաղաքացիական օրենսգրքի 188-րդ հոդվածի 3-րդ մասով սահմանվում է, որ հողամասի սեփականատերն իրավունք ունի քանդելու իր հողամասում գտնվող ինքնակամ կառույցը՝ առանց դատարան դիմելու: Պետական կամ համայնքային սեփականություն հանդիսացող հողամասում գտնվող ինքնակամ կառույցի քանդման (ապամոնտաժման) մասին որոշում կայացնում են օրենքով սահմանված իրավասու մարմինները: Ուրիշի հողամասում գտնվող ինքնակամ կառույցը պետության, համայնքի կամ այլ շահագրգիռ անձի հայցով, որի իրավունքները և օրենքով պահպանվող շահերը խախտվել են, ենթակա է քանդման (ապամոնտաժման), իսկ հողամասը` նախկին վիճակի վերականգնման` հողամասի սեփականատիրոջ հաշվին: Ուրիշի հողամասում ինքնակամ կառույց իրականացրած անձը պարտավոր է հատուցել հողամասի սեփականատիրոջը հասցրած վնասը, ներառյալ՝ ինքնակամ կառույցի քանդման (ապամոնտաժման) և հողամասի նախկին վիճակի վերականգնման ծախսերը: 

3. Նախագծի հավելվածի 10-րդ կետի 1-ին մասով, 11-րդ  և 14-րդ կետերով սահմանվում է, որ ոչ հիմնական շինությունները ենթակա են քանդման 8-րդ կետի 3-րդ ենթակետի համաձայն: Մինչդեռ վերոնշյալ ենթակետով կարգավորվում են ոչ հիմնական շինությունների ապամոնտաժման արդյունքում առաջացած շինանյութը և աղբը հեռացնելու հետ կապված իրավահարաբերությունները:

4. Առաջարկում ենք Նախագծով սահմանել ողջամիտ ժամկետներ Նախագծի հավելվածի 10-րդ կետի 1-ին, 3-րդ, 4-րդ, 5-րդ, 6-րդ և 7-րդ մասերով սահմանված մոտեցումների արդյունքում պետական աջակցություն ստացած  կամ դրանից հրաժարված ընտանիքների կողմից զբաղեցված ոչ հիմնական շինությունների քանդման վերաբերյալ:

5. Նորմատիվ իրավական ակտերի մասին օրենքի 15-րդ հոդվածի դրույթներին համապատասխան՝ Նախագծով սահմանված նորմերի միատեսակ ու միանշանակ ընկալումն ու կիրառումն ապահովելու նպատակով՝ առաջարկում ենք Նախագծի հավելվածի 10-րդ կետի 3-րդ և 5-րդ մասերից հանել նախկինում պետական պարտավորություն ձևավորած իրավական ակտերի դրույթների սահմանումը և հստակ հղում կատարել ՀՀ գործող նորմատիվ իրավական ակտերին:

6. Նախագծի հավելվածի 10-րդ կետի 4-րդ մասով սահմանվում է, որ բնակարանային պայմանների բարելավման նպատակով տրվում է մեկսենյականոց բնակարանի արժեքի չափով ֆինանսական աջակցություն: Առաջարկում ենք բնակարանի գտնվելու վայրի և այլ չափորոշիչների մասով կատարել հստակեցումներ: 

7. Նախագծի հավելվածի 10-րդ կետի 7-րդ ենթակետով սահմանվում է, որ ընտանիքին կարող է տրվել ֆինանսական աջակցություն: Վերոնշյալով իրավակիրառ մարմնին հայեցողական լիազորություն է տրվում  աջակցության տրամադրման կամ մերժման կապակցությամբ, ուստի առաջարկում ենք 7-րդ մասը սահմանել հետևյալ կերպ՝ ընտանիքին տրամադրվում է ֆինանսական աջակցություն:

8. Նախագծի հավելվածի 12-րդ կետում առաջարկում ենք հղում կատարել ՀՀ կառավարության 2001 թվականի ապրիլի 12-ի N286 որոշմանը՝ տրամադրման կարգը և հիմքերը հստակ սահմանելու համար:

9. Նախագծի հավելվածի 17-րդ կետով սահմանվում են առաջնահերթ կարգով քանդման ենթակա ոչ հիմնական շինությունները: Նույն կետի 4-րդ և 5-րդ մասերով նախատեսված են դեպքեր, որոնք քանդման ենթակա չեն: Կարծում ենք, որ 17-րդ կետը վերաձևակերպման կարիք ունի:

10. Նախագծի հավելվածի 2-րդ կետի 1-րդ մասում հղում է կատարվում կարգի 42-րդ կետին, սակայն Նախագծով 42 կետ սահմանված չէ: 
	Ընդունվել է:

«Աղետի գոտու վերականգնման համալիր ծրագիրը հաստատելու մասին» օրենքի 4-րդ գլխին արված հղումը հանվել է, քանի որ խնդրի կանոնակարգման նպատակով                       ՀՀ վարչապետի 2019 թվականի հոկտեմբերի 28-ի N02/10.1/48344-2019 հանձնարարականի համաձայն ՀՀ արդարադատության նախարա-րության կողմից՝ ՀՀ քաղաքաշինության կոմիտեի հետ համատեղ, մշակվել է օրենսդրական փաթեթ  և 2020 թվականի հուլիսի 16-ի ՀՕ-386-Ն օրենքով համապատասխան փոփոխություններ են կատարվել ՀՀ քաղաքացիական օրենսգրքի 203-րդ հոդվածում, որով սահմանվել են սույն խնդրի կանոնակարգման նպատակով                        ՀՀ կառավարության համար համապատասխան լիազորող նորմերը:
Ընդունվել է:
Դեռևս 2020 թվականին՝ խնդրի կանոնակարգման նպատակով ՀՀ քաղա-քացիական օրենսգրքում փոփոխությունների նախաձեռնությունների շրջանակում ՀՀ արդա-րադատության նախարարության հետ քննարկումների ժամանակ նախարարության հստակ դիրքորոշում է եղել, որ այս դեպքում՝ հաշվի առնելով, որ խոսքը վերաբերում է Սպիտակի ավերիչ երկրաշարժից հետո տեղադրված կամ կառուցված ոչ հիմնական շինություններին, ինքնակամ շինությունների հետ կապված իրավահարաբերությունները կիրառելի չեն (բացառությամբ քարաշեն կառույցների): Սակայն, քանի որ երկրաշարժից հետո քաղաքացիների կողմից այդ շինությունների տեղադրումը կամ կառուցումն այլընտրանք չի ունեցել և համայնքներն էլ առարկելու հնարավորություն չեն ունեցել՝ այլընտրանքի բացակայության պատճառով, նախարարության կողմից խնդիրը դիտարկվել է ՀՀ քաղաքացիական օրենսգրքի 203-րդ  հոդվածի համատեքստում:  Ըստ այդմ, այդ հոդվածում կատարված փոփոխությունների համաձայն՝ 

· օրինական տիրապետողի թույլտվությամբ հողամաս, շենք կամ շինություն կամ այլ անշարժ գույքի տարածք մուտք գործած կամ դրա վրա շարժական գույք տեղադրած անձի կողմից հողամասից, շենքից կամ շինությունից կամ այլ անշարժ գույքի տարածքից դուրս գալու կամ տեղադրած շարժական գույքը հեռացնելու վերաբերյալ դրանց օրինական տիրապետողի պահանջը չկատարելը,

· կամ օրենքով սահմանված հիմքերով հողամաս, շենք կամ շինություն կամ այլ անշարժ գույքի տարածք մուտք գործած կամ դրա վրա շարժական գույք տեղադրած անձի կողմից այդ հիմքերի դադարումից կամ օրենքով նախատեսված համապատասխան գործողություններ կատարելուց հետո հողամասից, շենքից կամ շինությունից կամ այլ անշարժ գույքի տարածքից դուրս գալու կամ տեղադրած շարժական գույքը հեռացնելու վերաբերյալ դրանց օրինական տիրապետողի պահանջը չկատարելը,

համարվել է որպես ներխուժում:

Այսինքն, ՀՀ քաղաքացիական օրենգրքի               188-րդ հոդվածի դրույթները տարածվում են միայն որպես ոչ հիմնական շինություն համարակալված քարաշեն կառույցների վրա:

Հաշվի առնելով նշվածը՝ համապատասխան լրացում է կատարվել նախագծի 31-րդ (լրամշակված տարբերակի 30-րդ) կետում: 
Ընդունվել է:
Նախագծի հավելվածի 10-րդ կետի 1-ին ենթակետը և 11-րդ կետերը լրամշակվել են, իսկ 14-րդ կետը հանվել է քննարկման արդյունքում:
Ընդունվել է:
Նախագծի հավելվածի 10-րդ կետի 1-ին, 3-րդ, 4-րդ, 5-րդ, 6-րդ և 7-րդ ենթակետերում կատարվել են լրացումներ՝ ոչ հիմնական շինությունների քանդման ժամկետների մասով:
Ընդունվել է:

Նախագծի հավելվածի 10-րդ կետի 3-րդ և 5-րդ ենթակետերը լրամշակվել են առաջարկության համաձայն և նկարագրվել է մոտեցումը, այլ ոչ թե հղում է կատարվել նախկինում գործող իրավական ակտերին, քանի որ քննարկման արդյունքում այդ ակտերի կիրառությունն այս ծրագրի շրջանակներում դիտարկվել է ոչ նպատակահարմար:

Ընդունվել է:

Նախագծի հավելվածը լրացվել է 36-րդ կետով (լրամշակված տարբերակի 35-րդ կետ), որտեղ նշվել է աջակցության չափի հաշվարկման չափորոշիչներ (այդ թվում՝ աջակցության չափի հաշվարկման հիմք հանդիսացող բնակարանի գտնվելու վայրի մասով):
Ընդունվել է:

Նախագծի հավելվածի 10-րդ կետի 7-րդ ենթակետում կատարվել է առաջարկվող շտկումը:

Ընդունվել է:

Նախագծի հավելվածի 12-րդ կետում կատարվել է առաջարկվող լրացումը:

Ընդունվել է:

Նախագծի հավելվածի 17-րդ կետը (լրամշակված տարբերակի 16-րդ կետ) վերաձևակերպվել է համաձայն առաջարկի:

Ընդունվել է:

Նախագծի հավելվածի 2-րդ կետի 1-ին ենթակետում տեղ գտած վրիպակը շտկվել է:

	3. ՀՀ արտակարգ իրավիճակների նախարարություն
	08.09.2022թ. 

	
	N 01/01.1/6147-2022

	Արտակարգ իրավիճակների նախարարությունն «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:
	

	4. ՀՀ բարձր տեխնոլոգիական արդյունաբերության նախարարություն
	09.09.2022թ.

	
	N 01/17/7463-2022

	Ի պատասխան Ձեր 2022 թվականի սեպտեմբերի 5-ի թիվ 04//29037-2022 գրության՝ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակներում առաջարկություններ և դիտողություններ չունի:
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	09.09.2022թ.

	
	ԳՍ/15.3/24261-2022

	«Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ առաջարկում ենք.
1. նախագծի հավելվածի 4-րդ կետում «ենթակետով» բառը փոխարինել «կետով» բառով,

2. հավելվածի 6-րդ կետի 2-րդ ենթակետը շարադրել նոր խմբագրության՝ հետևյալ բովանդակությամբ.

«2) տվյալ մարզի տարածքային զարգացման ռազմավարությունը և համայնքի հնգամյա զարգացման ծրագիրը (այդ թվում՝ ժամկետների մասով)»։
	Ընդունվել է:

Նախագծի հավելվածի 4-րդ կետում կատարվել է առաջարկվող շտկումը:

Ընդունվել է:

Նախագծի հավելվածի 6-րդ 2-րդ ենթակետը շարադրվել է առաջարկվող խմբագրությամբ:


	

	6. ՀՀ ֆինանսների նախարարություն
	14.09.2022թ.

	
	N01/8-4/16009-2022

	Ի կատարումն ՀՀ վարչապետի ս.թ. սեպտեմբերի 5-ի N 04//29037-2022 հանձնարարականի՝ ուսումնասիրելով «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագիծը, որով սահմանվում են խնդրի կանոնակարգման մոտեցումները, առաջնահերթությունները, ժամկետները, ինչպես նաև գործընթացի հետ կապված այլ հարցեր, հայտնում ենք, որ առարկություններ և առաջարկություններ չունենք:
	Ընդունվել է ի գիտություն:

	7. ՀՀ Ազգային ժողովի աշխատակազմ
	12.09.2022թ.

	
	N1/3732-2022

	ՀՀ փոխվարչապետ Համբարձում Մաթևոսյանի՝ թիվ № 04//29037-2022 գրությանը կից ներկայացված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	8. ՀՀ մարդու իրավունքների պաշտպան


	12.09.2022թ.

	
	N01/13.1/4773-2022

	Ի պատասխան ՀՀ փոխվարչապետի՝ 2022 թվականի սեպտեմբերի 15-ի թիվ 04//29037-2022 գրության՝ տեղեկացնում եմ, որ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ նկատառումներ առկա չեն:
	Ընդունվել է ի գիտություն:

	9. ՀՀ կադաստրի կոմիտե
	12.09.2022թ.

	
	N ՍԹ/9916-2022

	   Ի կատարումն ՀՀ վարչապետի 2022 թվականի սեպտեմբերի 5-ի N 04//29037-2022 հանձնարարականի՝ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 

   Անհրաժեշտ է պարզաբանել Նախագծի 2-րդ բաժնի 5-րդ կետի 2)-րդ ենթակետը, քանի որ ՀՀ կառավարության 2001 թվականի սեպտեմբերի 24-ի N 896 որոշման համաձայն՝ ոչ հիմնական շինությունները կենցաղային, արտադրական, կոմունալ, առևտրի, սպասարկման, ինչպես նաև այլ նպատակներով օգտագործվող շինություններ են, որոնք տեղադրվում են հողի մակերեսին (հողի մակերեսի բարեկարգման ծածկույթի վրա), հողի մեջ չունեն հիմքեր, չեն պահանջում թաց շինարարական պրոցեսներ և անհրաժեշտության դեպքում կարող են անջատվել հողից` առանց էական վնաս հասցնելու հողի ծածկույթին, այդ շինությանը կամ դրա առանձին մասերին:

   ՀՀ քաղաքացիական օրենսգրքի 134-րդ հոդվածի 1-ին կետի համաձայն՝ անշարժ գույք են համարվում հողամասերը, ընդերքի մասերը, մեկուսի ջրային օբյեկտները, անտառները, բազմամյա տնկիները, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության: 

   Վերոգրյալից ակնհայտ է դառնում, որ ոչ հիմնական շինությունները ենթակա չեն իրավունքի պետական գրանցման:
   Միաժամանակ առաջարկում ենք Նախագծի 2-րդ բաժնի 5-րդ կետի 2)-րդ ենթակետը շարադրել հետևյալ խմբագրությամբ.

   «2) օրինականացման՝ քաղաքաշինական փաստաթղթերի պահանջներին համապատասխանելու դեպքում և գույքի նկատմամբ իրավունքների պետական գրանցման լիազոր մարմնում գրանցման»:
	Ընդունվել է:

Նախագծի հավելվածի 5-րդ կետի 2-րդ ենթակետում կատարվել է համապատասխան պարզաբանող լրացում և առաջարկվող փոփոխությունը:



	10. ՀՀ ոստիկանություն
	12.09.2022թ.

	
	N1/21/79302-22

	Ի կատարումն ՀՀ փոխվարչապետօ 05.09.2022թ. թիվ 04//29037-2022 հանձնարարականի՝ ՀՀ ոստիկանությունում ուսումնասիրվել է «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան:
	Ընդունվել է ի գիտություն:

	11. ՀՀ Արագածոտնի մարզպետարան
	09.09.2022թ.

	
	N 01/5/03942-2022

	Տեղեկացնում ենք, որ ՀՀ քաղաքաշինության կոմիտեի կողմից մշակված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ` ՀՀ Արագածոտնի մարզպետարանը առարկություններ չունի:
	Ընդունվել է ի գիտություն:

	12. ՀՀ Լոռու մարզպետարան
	08.09.2022թ.

	
	N01/108,3,2/07416-2022

	Լոռու մարզպետարանում քննարկվել է «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագիծը, ինչի վերաբերյալ մեր կարծիքը դրական է:
	Ընդունվել է ի գիտություն:

	13. ՀՀ Շիրակի մարզպետարան
	13.09.2022թ.

	
	N01/08․3/07132-2022

	Ի կատարումն ՀՀ փոխվարչապետի 2022 թվականի սեպտեմբերի 5-ի N04/29037-2022 հանձնարարականի՝ հայտնում ենք, որ ՀՀ Շիրակի մարզի համայնքների ղեկավարների հետ համատեղ քննարկվել է «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնա​կան շինություններից ազատելու կարգը հաստատելու մասին» ՀՀ կառավարության որոշման նախագիծը: Ստորև ներկայացնում ենք մեր առաջարկությունները նշված նախագծի վերաբերյալ:

1. Որոշման նախագծի կարգի 2-րդ կետի 1-ին ենթակետում առկա է վրիպում: Նշված է, որ տվյալ համայնքի ոչ հիմնական շինությունների և դրանցում բնակվող ընտանիքների ցուցակը հաստատվում է համայնքի ղեկավարի կողմից՝ դասակարգվելով կարգի 42-րդ կետով նախատեսված խմբերի: Սակայն կարգում 42-րդ կետ առկա չէ: 

2. Համայնքներում այլ ձևաչափերով  արդեն իսկ կազմված ժամանակավոր կացարանների ցուցակներում ընդգրկված ընտանիքներին տարբեր խմբերով տարանջատելն իրենից ներկայացնում է ծավալուն գործընթաց (ընտանիքի կազմերով փոփոխություն կատարելը): Այդ ցուցակները համայնքներում կազմվելուց, հաստատվելուց և ՀՀ Շիրակի մարզպետարան ներկայացվելուց հետո, այլ տվյալների բացակայությամբ պայմանավորված, դրանց լրացուցիչ լրամշակման կարիքը բացառելու, ինչպես նաև բոլոր համայքների մասով միատեսակ ցուցակներ ստանալու նպատակով  առաջարկում ենք համայնքների հետ համատեղ համաձայնեցնելու եղանակով նախագծով հաստատել ոչ հիմնական շինությունների ցուցակների ձևաչափ (լրացման ենթակա տվյալներով և առաջնահերթություններով): 
3. Հաշվի առնելով, որ տարբեր տեխնիկական պատճառներով հնարավոր չի լինի մինչև 2023 թվականի հունիսի 1-ն ապահովել  որոշման նախագծի կարգի 17-րդ կետում նշված ոչ հիմնական շինությունների քանդման և տարածքների ազատման գործընթացը, ուստի առաջարկում ենք որոշման նախագծի կարգի  2-րդ կետի 3-րդ ենթակետում սահմանել ողջամիտ ժամկետ:
4. Որոշման 4-րդ կետով նախատեսված հանձնարարականի համաձայն՝ մարզպետարանները պարտավոր են կիսամյակային պարբերականությամբ ՀՀ քաղաքաշինության կոմիտե ներկայացնել տեղեկատվություն՝ քանդված ոչ հիմնական շինությունների և քանդված ոչ հիմնական շինություններից վերաբնակեցված ընտանիքների վերաբերյալ: Քանի որ որոշման նախագծի կարգի  2-րդ կետի 4-րդ ենթակետով սահմանված հանձնարարականն իր իմաստով արդեն իսկ ներառված է  որոշման 4-րդ կետի գործառույթում, ուստի առաջարկում ենք  որոշման նախագծի կարգի  2-րդ կետի 4-րդ ենթակետը հանել:
5. Ինչպես գիտենք ՀՀ պետական բյուջեի միջոցների հաշվին նախկին տարիների ընթացքում երկրաշարժի հետևանքով անօթևան մնացած ընտանիքների համար իրականացված ԲԳՎ տրամադրման միջոցով բնակարանային ապահովման, ինչպես նաև բնակարանային շինարարության ծրագրերի շրջանակներում շահառուներին փոխհատուցման ենթակա ֆինանսական աջակցության չափը կամ հատկացման ենթակա բնակարանի սենյակների քանակը որոշվել են ՀՀ կառավարության 1999 թվականի հունիսի 10-ի N432 որոշմամբ հաստատված կարգի 16-րդ կետով սահմանված դրույթին համապատասխան: Արդյունքում բնակարանի գնման վկայագրեր ստացած բազմանդամ ընտանիքների մի մասը, նախատեսված գումարի չափով պայմանավորված, չի կարողացել ձեռք բերել բնակարան: Իսկ բնակարան ստացած բազմանդամ ընտանիքների դեպքում՝ նրանցից շատերը չեն ապամոնտաժել իրենց ժամանակավոր կացարանները՝ ընտանիքի մի մասի բնակության համար: Նման խնդիրներից խուսափելու, ինչպես նաև որոշման նախագծի 10-րդ կետի 2-րդ, 3-րդ, 5-րդ և 7-րդ կետերում նշված ընտանիքների համար նախատեսվող ԲԳՎ տրամադրման ծրագրի արդյունավետությունն ապահովելու նպատակով՝ առաջարկում ենք բնակարանային ապահովման ծրագրի շահառու ճանաչվելու դեպքում այդ ընտանիքներին հասանելիք բնակարանի սենյակների քանակը նախատեսել ընտանիքի անդամների քանակին կամ ՀՀ կառավարության 2005 թվականի փետրվարի 24-ի N 309-Ն որոշմամբ հաստատված կարգի 10-րդ կետին համապատասխան:
6. ՀՀ կառավարության 2009 թվականի նոյեմբերի 26-ի N1402-Ն  որոշման 2-րդ կետի 5.1-րդ ենթակետի համաձայն՝ Գյումրի քաղաքի Մուշ-2 թաղամասում կառուցված բազմաբնակարան շենքերից 1, 2 և               3-սենյականոց բնակարաններ ստացած, մեկից ավելի ոչ հիմնական շինություններ զբաղեցրած բազմանդամ ընտանիքներին թույլատրվել է չքանդել իրենց պատկանող ոչ հիմնական շինություններից միայն մեկը՝ ընտանիքի մի մասի բնակության համար: Իսկ  1, 2 և 3-սենյականոց բնակարաններ ստացած, միայն մեկ ժամանակավոր կացարան  ունեցող, ինչպես նաև 4-սենյականոց բնակարան ստացած բազմանդամ ընտանիքները, գտնվելով նույն կարգավիճակում, պարտավոր են եղել քանդել իրենց ժամանակավոր կացարանները: Այդ ընտանիքներից շատերը ոչ բավարար բնակմակերեսով բնակարան ստանալու պատճառով չեն ապամոնտաժել իրենց տնակները, ներկայումս շարունակվում են բնակվել այդ շինություններում և իրավասու չեն  օգտվելու բնակարան ստացած, մեկից ավել ոչ հիմնական շինություններ ունեցող, բազմանդամ ընտանիքների համար նախատեսված վերոհիշյալ  հնարավորությունից: Առաջարկում ենք այս ընտանիքներին ևս թույլատրել օգտվելու  որոշման նախագծի 10-րդ կետի 4-րդ ենթակետով նախատեսված աջակցությունից: 

7. Գյումրի քաղաքում տեղադրված ոչ հիմնական շինություններում բնակվում են նաև երկրաշարժի հետևանքով անհատական բնակելի տուն կորցրած, ինչպես նաև կիսված ընտանիքներ, որոնց մի մասը մինչև 1999 թվականի հունիսի 10-ի N432 որոշման ընդունումը ստացել է համարժեք սենյակների քանակով բնակարանային փոխհատուցում: Այս ընտանիքները հաշվառված են նաև Գյումրու համայնքապետարանի 2008 թվականի նոյեմբերի 1-ի դրությամբ հաստատված երկրաշարժից անօթևան մնացած ընտանիքների հերթացուցակում: Նշված ընտանիքների համար բնակարանային ապահովման ծրագրեր չեն իրականացվում: Առաջարկում ենք այս ընտանիքների բնակարանային ապահովման խնդիրը նույնպես դիտարկել որոշման նախագծի 10-րդ կետի 5-րդ ենթակետով նախատեսված ծրագրի շրջանակներում:

8.  ՀՀ Շիրակի մարզում տեղադրված ոչ հիմնական շինություններում դեռևս բնակվում են երկրաշարժից անօթևան մնացած, տարբեր պատճառներով բնակարանային փոխհատուցում չստացած, ինչպես նաև 4-րդ աստիճանի վթարայնության բնակարան (բնակելի տուն) ունեցող անձինք, որոնք մինչև օրս հաշվառված են փլված շենքերի կամ վթարային բնակելի տների հասցեներում: Բացի այդ                 ՀՀ կառավարության 2018 թվականի մարտի 29-ի N361-Ն  որոշմամբ  ՀՀ ոստիկանության պետին հանձնարարվել է նշված որոշումն ուժի մեջ մտնելուց հետո բացառել քաղաքացիների հաշվառումը ոչ հիմնական շինությունների հասցեներում: Ստացվում է այնպես, որ ոչ հիմնական շինություններում բնակվող այն անձինք, որոնք չափահաս տարիքի են հասնում 2018 թվականի ապրիլ ամսից հետո կամ ոչ հիմնական շինությունում հաշվառված և մինչև 2018 թվականի ապրիլ ամիսը բանակ զորակոչված քաղաքացիները ծառայությունն ավարտելուց և հետ վերադառնալուց հետո իրավասու չեն այլևս հաշվառվելու տվյալ ոչ հիմնական շինությունում: Գտնում ենք, որ թվարկված խմբերին պատկանող անձանց, որպես ժամանակավոր կացարանում բնակվող ընտանիքի անդամ, ևս պետք է ընձեռել հնարավորություն օգտվելու բնակարանային աջակցության ծրագրերից: Այդ իսկ պատճառով  առաջարկում ենք որոշման նախագծի կարգի 20-րդ կետի 2-րդ ենթակետում «հաշվառում չունեցող անձինք» բառերից հետո ավելացնել «,բացառությամբ ոչ հիմնական շինությունում փաստացի բնակվող, երկրաշարժի հետևանքով փլված կամ 4-րդ կարգի վթարային դարձած բնակարանի (բնակելի տան) հասցում հաշվառված, ինչպես նաև 2018 թվականի ապրիլ ամսից հետո չափահաս տարիքի հասած կամ զինծառայությունից վերադարձած անձանցից» բառերը:

9. ՀՀ վարչապետի 2018 թվականի դեկտեմբերի 20-ի N1658-Ա որոշմամբ մշակված առաջարկությունների իրագործման միջոցառումների ժամանակացույցի 6-րդ կետի համաձայն՝ սահմանվել են աղետի գոտու բնակավայրերում տեղադրված/կառուցված ոչ հիմնական շինություններում բնակվող ընտանիքների առանձին խմբերի վերաբնակեցման, տարածքների ազատման մոտեցումներն ու  առաջնահերթությունները: Այդ փաթեթով առաջարկվում էր ոչ հիմնական շինություններում բնակվող, երկրաշարժի հետևանքով բնակարան կորցրած ընտանիքների համար բնակարանային ապահովման ծրագրեր իրականացնելու դեպքում այդ ընտանիքների հետ դիտարկել նաև այն ընտանիքներին, որոնք թեև տնակում չեն բնակվում, սակայն գտնվում են նույն կարգավիճակում: 

Ելնելով վերոգրյալից՝ առաջարկում ենք այս մոտեցումները ներառել որոշման նախագծի 35-րդ կետով նախատեսվող իրավական ակտերում:

Կից ներկայացնում ենք նաև ՀՀ Շիրակի մարզի համայնքների կողմից տրամադրված կարծիքները վերոհիշյալ որոշման նախագծի վերաբերյալ: 

	Ընդունվել է:

Նախագծի հավելվածի 2-րդ կետի 1-ին ենթակետում տեղ գտած վրիպումը շտկվել է:

Ընդունվել է:
Նախագծի հավելվածի 2-րդ կետի 1-ին ենթակետով նախատեսվել է դրույթ, որի համաձայն որոշումն ուժի մեջ մտնելուց հետո 10-օրյա ժամկետում Հայաստանի Հանրապետության քաղաքաշինության կոմիտեի կողմից մարզպետարաններին կտրամադրվի համապատասխան ձևաչափ:
Ընդունվել է:

Նախագծի հավելվածի 2-րդ կետի 3-րդ ենթակետում նշված ժամկետը փոփոխվել է:

Չի ընդունվել:

Նախագծի 4-րդ կետով նախատեսված հաշվետվողականությունը վերաբերելի է ամբողջ գործընթացին՝ մինչև 2027 թվականի նոյեմբերի 1-ը, իսկ Նախագծի հավելվածի 2-րդ կետի 4-րդ ենթակետի դրույթները վերաբերելի են 2-րդ կետի 3-րդ ենթակետով նախատեսված կոնկրետ գործընթացի (ֆինանսավորում չպահանջող աշխատանքներ), որի համար սահմանված է առանձին կոնկրետ ժամկետ:

Ընդունվել է:

Որոշման համաձայն ընտանքիներին հասանելիք սենյակների թվի և ըստ այդմ՝ աջակցության չափի հաշվարկման հիմքում դրվել է ոչ հիմնական շինությունում բնակվող ընտանիքի անձերի թիվը:
Չի ընդունվել:

Առաջարկն բովանդակային առումով վերաբերում է ոչ թե սույն նախագծին, այլ ըստ էության ավարտված ծրագրի պայմանների փոփոխությանը:

Ընդունվել է ի գիտություն:

Հաշվի առնելով հանրապետության և հատկապես աղետի գոտու բնակավայրերում անօթևան և բնակարանային պայմանների բարելավման կարիք ունեցող ընտանիքների թվի մեծությունը և նրանց բնակարանային խնդիրների միաժամանակյա լուծման անհնարինությունը՝ խնդրի նկատմամբ ՀՀ կառավարության կողմից ձևավորվել է հաջորդաբար/փուլային մոտեցում:

Այս փուլում առանջահերթ է դիտարկվել ոչ հիմնական շինություններում բնակվող ընտանիքների բնակարանային խնդիրները:

Մասնավորապես, ՀՀ Ազգային ժողովի կողմից 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած Կառավարության ծրագրի «2.7 Քաղաքաշինություն» բաժնի 2-րդ պարբերության 9-րդ կետով ամրագրվել է, որ նախորդող ժամանակահատվածում իրականացված փաստագրման արդյունքների հիման նախատեսվում է շարունակել երկրաշարժից հետո տեղադրված (կառուցված) ավելի քան 7000 ոչ հիմնական շինություններում բնակվող ընտանիքների վերաբնակեցման, այդ շինությունների քանդման և տարածքների քաղաքաշինական միջավայրը վերականգնելու հետ կապված գործընթացը,

- ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի 17-րդ նպատակի համաձայն նախատեսվում է 2021-2022 թվականներին ստեղծել իրավական հիմքեր (ոչ հիմնական շինությունների և դրանցում բնակվող ընտանիքների կարգավիճակի գնահատում, գնահատման արդյունքների տեղադրում քարտեզագրական նյութերի վրա, ընտանիքների տարանջատում ըստ կարգավիճակի և յուրաքանչյուր խմբի մասով մոտեցումների ու առաջնահերթությունների մշակում, նախնական ֆինանսական հաշվարկներ և դրանց հիման վրա ծրագրերի իրականացման համար համապատասխան իրավական ակտերի մշակում), իսկ սկսած 2023 թվականից մեկնարկել ծրագրեր՝ ՀՀ կառավարության կողմից սահմանված մոտեցումների և առաջնահերթությունների համաձայն:

- ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ Քաղաքաշինության բնագավառի զարգացման ռազմավարական ծրագրի 98-րդ կետի 2-րդ ենթակետից, 98. Աղետի գոտու բնակավայրերում դեռևս առկա հիմնախնդիրների կանոնակարգման նպատակով առաջնահերթ կարգով նախատեսվում է կանոնակարգել երկրաշարժից հետո տեղադրված/կառուցված ոչ հիմնական շինություններից տարածքներն ազատելու, դրանցում բնակվող ընտանիքների վերաբնակեցման, շինությունների քանդման հետ կապված հարցերը, ինչը հնարավորություն կտա աղետի գոտու բնակավայրերն ազատել քաղաքաշինական տեսանկյունից ոչ անվտանգ և քաղաքաշինական նորմատիվ պահանջներին չհամապատասխանող օբյեկտներից, անհարիր շինություններից՝ վերականգնելով տվյալ տարածքների քաղաքաշինական միջավայրը:

Ըտ այդմ, նախագիծը մշակվել է՝ հիմք ընդունելով վերը նշված իրավական ակտերի դրույթները:

Ընդունվել է:
Առաջարկը բովանդակային առումով ընդունվել է և նախագծի հավելվածի 20-րդ կետի (լրամշակված տարբերակի 19-րդ կետ)              2-րդ ենթակետում կատարվել է լրացում:  

Ընդունվել է ի գիտություն:

Առաջարկի վերաբերյալ դիտարկումները և պարզաբանումները բերված են ՀՀ Շիրակի մարզպետարանի 7-րդ կետի առաջարկի կապակցությամբ: 



	Գյումրի համայնք
	Գրության ամսաթիվ և համար նշված չէ:

	      Ստորև ներկայացնում եմ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ հետևյալ դիրքորոշումը.
«Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» որոշման նախագծի 1-ին գլխի 2-րդ կետի թիվ 1 ենթակետում, որպես հաստատված ցուցակի ներկայացման վերջնաժամկետ նշվում է հաջորդ տարվա փետրվարի մեկը, սակայն նույն ենթակետում նշված 42 կետը նախագծում բացակայում է: 
Որոշման 17-րդ կետում նշված ոչ հիմնական շինությունների քանդման /ապամոնտաժման/ աշխատանքները պահանջում է ավելի երկար ժամանակ քան սահմանված է նախագծում, քանի որ համոզվելու համար ծրագրի իրականացման տվյալ փուլում առանձին տնակը բնակեցված է թե ոչ, պահանջվում է փոստային պատշած ծանուցում, անհրաժեշտության դեպքում հարցում ոստիկանության համապատասխան ստորաբաժանում և հաճախ աշխատանքային ծանրաբեռնվածության պատճառով հետադարձ կապը ուշ է ապահովվում: 
Պետական ծրագրի շրջանակում բնակարան ստացած, սակայն տնակը քանդած չլինելու պատճառով բնակարանը դեռևս չսեփականաշնորհած ընտանիքներին, նախագծի մի կետով տրվում է հնարավրություն վեցամսյա ժամկետում բնակարանի նկատմամբ գրանցել սեփականության իրավունք, իսկ նախածի մեկ այլ կետով համայնքի վրա դրվում է պարտականություն մինչև 2023 թվականի հունիսի 1-ը ապամոնտաժել չսեփականաշնորհված տնակները:
Նախագծի 17-րդ կետի 3-րդ ենթակետով սահմանվում են սեփականություն իրավունքով բնակտարածություն ունեցող անձանց կողմից զբաղեցված ոչ հիմնական շինությունների՝ մինչև հաջորդ տարվա հունիսի մեկը քանդման աշխատանքներ։ Գյումրու համայնքապետարանը չի տիրապետում գույքի նկատմամբ իրավունքների պետական գրանցման տվյալներին, իսկ սեփականության իրավունք ունենալու կամ սեփականությունը օտարելու վերաբերյալ տեղեկատվություն անհրաժեշտ է ստանալ ավելի քան տաս հազար քաղաքացու վերաբերյալ, ինչը ֆինանսական առումով  մեծ ծախս է պահանջում և խիստ ժամանակատար է: 
Քանի որ շատ ոչ հիմնական բնակելի շինություններ գտնվում են Հողային օրենսգրքի 60-րդ հոդվածով սահմանված քաղաքացիներին և իրավաբանական անձանց սեփականության իրավունքով չփոխանցվող հողերի վրա, սեփականաշնորհման գործընթացը այդ շինությունների սեփականատերերի համար դարձնում է անհնար, պարտադրելով նրանց ապամոնտաժել ոչ հիմնական շինությունը, չստանալով որևէ փոխհատուցում:
	Ընդունվել է:

Նախագծի հավելվածի 2-րդ կետի 1-ին ենթակետում տեղ գտած վրիպակը շտկվել է:
Ընդունվել է:
Նախագծի հավելվածի 2-րդ կետի 3-րդ ենթակետում նշված ժամկետը փոփոխվել է:

Ընդունվել է ի գիտություն:
Նշված ժամկետները համադրված են և որւէ հակասություն չկա, քանի որ որոշումն ուժի մեջ մտնելու ենթադրյալ ժամկետ է դիտարկվում սույն թվականի հոկտեմբեր ամիսը, որին հաջորդող ժամանակահատվածում ծանուցումներն ապահովելու դեպքում վեցամսյա ժամկետը լրանում է ոչ ուշ քան մայիսի 1-ը ևս մեկ ամիս սահմանված է ոչ հիմնական շինության քանդման համար:
Չնայած դրան, Նախագծի հավելվածի 2-րդ կետի 3-րդ ենթակետում նշված ժամկետը փոփոխվել է և հունիսի 1-ի փոխարեն սահմանվել է դեկտեմբերի 1:
Ընդունվել է ի գիտություն:

Ոչ հիմնական շինություններում բնակվող ընտանիքների անվամբ բնակարանի (բնակելի տան) նկատմամբ իրավունքների պետական գրանցման մասին տեղեկատվությունն առկա է մարզպետարաններում, քանի որ վերջիններիս կողմից կատարվել են հարցումներ ինչպես ՀՀ կադաստրի կոմիտե, այնպես էլ ՀՀ ոստիկանության անձնագրային և վիզաների վարչություն: 

Բացի այդ, ՀՀ կառավարության 2002 թվականի ապրիլի 1-ի N317-Ն որոշման (2018 թվականի մարտի 29-ի N361-Ն որոշման խմբագրությամբ) 6-րդ կետով հանձնարարվել է ՀՀ ոստիկանությանը և Կադաստրի կոմիտեին նախագահին՝ համապատասխան մարզպետների կողմից կատարված հարցման հիման վրա, տրամադրել տեղեկատվություն ոչ հիմնական շինություններում բնակվող քաղաքացիների մշտական բնակության (հաշվառման) ու նրանց անվամբ բնակարանի (բնակելի տան) նկատմամբ սեփականության իրավունքի գրանցման վերաբերյալ:
Հետևաբար, լրացուցիչ հարցման անհրաժեշտության պարագայում այն կարող է կազմակերպվել մարզպետարանի միջոցով, հիմա ընդունելով վերը նշված որոշման դրույթները:
Ընդունվել է:
Նախագծի 31-րդ կետի 2-րդ ենթակետում ավելացվել է դրույթ, համաձայն որի ոչ հիմնական շինությունն օրինականացնելու անհնարինության դեպքոմ այդ շինությունները ենթակա են քանդման, իսկ դրանցում բնակվող ընտանիքներին աջակացության տրամադրման գործընթացն իրականացվում է սույն որոշմամբ սահմանված մոտեցումների համաձայն:

	Ամասիա համայնք
	08.09.2022թ. N0-25/5142022

	Ի պատասխան Ձեր 2022 թվականի սեպտեմբերի 06-ի թիվ 02.1/08.3/06978-2022 գրության, հայտնում ենք այն մասին, որ ՀՀ քաղաքաշինության կոմիտեի կողմից մշակված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:


	Անի համայնք
	08.09.2022թ. N831

	Ի պատասխան Ձեր 2022 թվականի սեպտեմբերի 06-ի թիվ 02.1/08.3/06979-2022 գրության, հայտնում ենք, որ «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ Անի համայնքապետարանը առաջարկություններ չունի:
	Ընդունվել է ի գիտություն:


	Արթիկ համայնք
	08.09.2022թ. N2155

	Ի պատասխան Ձեր 2022 թվականի սեպտեմբերի 06-ի թիվ 02.1/08.3/06976-2022 գրության և ի կատարումն ՀՀ վարչապետի աշխատակազմի ղեկավարի 05.09.2022թ. N04/29037-2022 հանձնարարականի տեղեկացնում ենք, որ ՀՀ քաղաքաշինության կոմիտեի կողմից մշակված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ Արթիկի համայնքապետարանը առաջարկություններ չունի:
	Ընդունվել է ի գիտություն:


	Աշոցք համայնք
	08.09.2022թ. N891

	Ի կատարումն ՀՀ վարչապետի աշխատակազմի ղեկավարի*) 05.09.2022թ. N04/29037-2022 հանձնարարականի և ի պատասխան Ձեր 2022 թվականի սեպտեմբերի 7-ի թիվ N02.1//08.3-06977-2022 գրության տեղեկացնում ենք, որ ՀՀ քաղաքաշինության կոմիտեի կողմից մշակված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունենք:


	Ընդունվել է ի գիտություն:


	Ախուրյան համայնք
	09.09.2022թ. N1924/22

	Ի պատասխան Ձեր 2022 թվականի սեպտեմբերի 6-ի թիվ N02.1//08.3-06977-2022 գրության, հայտնում ենք մեր կարծիքը որ               ՀՀ քաղաքաշինության կոմիտեի կողմից մշակված «Աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու կարգը հաստատելու մասին» ՀՀ կառավարության որոշման նախագծի վերաբերյալ՝

1)  Կարգի 2-րդ կետի 1-ին ենթակետով նախատեսված ժամկետը չափազանց սեղմ է,

2) 20-րդ կետի 2-րդ ենթակետի պահանջը քաղաքացիների համար խնդրահարույց է, քանի որ պետական և համայնքային սեփականության հողամասերում տեղադրված ոչ հիմնական շինությունները համարվում ենք ինքնակամ, չունեն իրավունք հաստատող փաստաթուղթ, իսկ առանց դրանց ներկայացման՝ անձնագրային ծառայությունները քաղաքացիների հաշվառում չեն իրականացնում,

3) 28-րդ կետով նշված դեպքերում, եթե ոչ հիմնական շինությունները տեղադրված չեն քաղաքաշինական նորմերի ու կանոնների խախտումներով, գյուղական բնակավայրերի համար առաջնային խնդիր չեն հանդիսանում: 
	Չի ընդունվել:
Նախորդող ժամանակահատվածում ոչ հիմնական շինությունները փաստագրված են, դրանցում բնակվող ընտանիքների վերաբերյալ տվյալները հավաքագրվել, հետևաբար նման ժամկետ նախատեսվել է միայն այդ տեղեկատվությունը որոշմամբ նախատեսված խմբերի և մոտեցումների համաձայն՝ ՀՀ քաղաքաշինության կոմիտեի կողմից տրամադրված ձևաչափին համապատասխան  դասակարգելու և հաստատելու համար: 
Ընդունվել է:
Նախագծի հավելվածի 20-րդ կետի (լրամշակված տարբերակի 19-րդ կետ) 2-րդ ենթակետը լրամշակվել է:

Չի ընդունվել:
ՀՀ կառավարության որոշմամբ ամրագրվել է, որ առաջնահերթ կարգով դիտարկվում են պետական և համայնքային սեփականություն հանդիսացող հողամասերի վրա տեղադրված կամ կառուցված ոչ հիմնական շինությունները, անկախ նրանից դրանք գտնվում են քաղաքային, թե գյուղական բնակավայրում:

	14. Ժուռնալիստների «Ասպարեզ» ակումբ հասարակական կազմակերպության խորհրդի նախագահ Լևոն Բարսեղյան
	

	Կից խնդրում եմ նայել դիտարկումներս, նախագծում երկու տեղ եմ առաջարկ արել: 
Նախագծի հավելվածի 2-րդ գլխի վերաբերյալ.

Կարծում եմ արժե, մի կետով շեշտել որ համայնքապետը պատասխանատու է ապամոնտաժվող կամ քանդվող ոչ հիմնական շինությունների՝ նույն կամ այլ համայնքային կամ պետական սեփականություն հանդիսացող տարածքում վերատեղադրման կամ վերակառուցման համար: Այսինքն համայնքի ղեկավարը պարտավոր է վերահսկել, որպեսի ապամոնտաժումը լինի վերջնական:  
Նախագծի հավելվածի 12-րդ կետի վերաբերյալ.

Եթե այդ հողամասի այդպիսի կիրառությունը չի հակասում համայնքի գլխավոր հատակագծին, կամ անհաղթահարելի հակասություն չունի գլխավոր հատակագծի հետ:
Կարծում եմ արժե սա հատուկ նշել, այլապես կարողեն պահանջել մայթին դրված տնակի տակի կամ կանաչ տարածքի հողը հատկացնել իրեն՝ տուն կառուցելու համար:
Նույնը վերաբերելի է նաեւ 14 եւ 30 կետերի հողամասերին: 
Իսկ հիմնավորման մեջ, փոքր վրիպակ կար՝ 2018-ի փոխարեն 2020 էր գրած:
Շնորհակալություն մեծ աշխատանքի համար:
	Ընդունվել է:
Նախագծով հաստատված հավելվածի 9-րդ կետը լրացվել է 2-րդ ենթակետով:

Ընդունվել է:
Նախագծի հավելվածի 12-րդ կետում՝ ՀՀ արդարադատության նախարարության առաջարկի հիման վրա, հղում է կատարվել ՀՀ կառավարության 2001 թվականի ապրիլի 12-ի N286 որոշմանը, որի համաձայն պետական և համայնքային uեփականություն հանդիuացող հողամաuերի oտարումը, կառուցապատման իրավունքի և oգտագործման տրամադրումն իրականացվում է բացառապես հողերի օգտագործման սխեմաներով, անտառաշինարարական նախագծերով, բնակավայրերի գլխավոր հատակագծերով, մանրամասն հատակագծման նախագծերով, գոտևորման նախագծերով, դրանց բացակայության դեպքում` հողերի օգտագործման ժամանակավոր սխեմաներով նախատեսված նպատակներով օգտագործելու համար:
Նախագծի լրամշակման արդյունքում նախագծի հավելվածի 14-րդ կետը հանվել է:
30-րդ կետի (լրամշակված տարբերակի 29-րդ կետ) մասով ևս առաջարկն ընդունելի է, սակայն այդ մասով հարցը կարգավորված է ՀՀ կառավարության 2006 թվականի մայիսի 18-ի N912-Ն որոշմամբ:
Ընդունվել է:
Նախագծի հիմնավորման մեջ տեղ գտած վրիպակը շտկվել է:

	15. «Շիրակ կենտրոն» հասարակական կազմակերպության նախագահ Վահան Թումասյան
	

	
	

	Անչափ շնորհակալ եմ այս կարևոր, Գյումրին դոմիկներից ի վերջո ազատելու մասին կառավարության համապատասխան որոշումնեում փոփոխություններ անելու մասին որոշման նախագիծ կազմելու համար։ Շատ ուշադիր կարդացի, հիմա միայն երկու փոքրիկ նկատառում, հուսամ առաջիկա օրերին կկարողանամ առավել մանրամասն իմ դիտարկումներս գրել։
Վարձակալության 1 տարի ժամկետը շատ քիչ է և գրեթե այդ ճանապարհով դոմիկներից ընտանիքներ տեղափոխելը գրեթե անհնարին գործ է։ Առնվազն 3 տարի նույն պայմաններով այլ հարց է։
Նաև բարեգործական տարբեր ֆոնդերի և անհատների կողմից բնակարաններ ստացած ընտանիքների կողմից զբաղեցրած ժամանակավոր կացարանների ազատման և քանդման որևէ մեխանիզմ արժե գտնել և լրացնել այս որոշման նախագծում։ Գիտեմ դժվարին հարց է, սակայն կարևոր է։ Ի դեպ այդ նմանատիպ մի դեպքով ես արդեն 4-րդ թե 5-րդ տարին է դատական քաշքշուկներում եմ հայտնվել և այսօր նույնիսկ մարալիկի դատարանում այդ նույն գործով մի դատի մասին նամակ ստացա․․․
	Ընդունվել է ի գիտություն:

Վարձակալության համար սահմանված ժամկետը թողնվել է անփոփոխ, դրա փոփոխման/երկարաձգման քննարկմանը անդրադարձ կկատարվի՝ կախված ծրագրի իրականացման ընթացքից:  

Ընդունվել է:
Նախագծի 10-րդ կետը լրացվել է 8-րդ ենթակետով, իսկ 17-րդ կետի (լրամշակված տարբերակի 16-րդ կետ) 1-ին ենթակետը՝ «դ» պարբերությամբ:



	16. «Ուղղակի Ժողովրդավարություն» հասարակական կազմակերպության նախագահ Գևորգ Քոթանջյան
	

	
	

	Նախագիծը կազմակերպության քննարկմանն է ներկայացվել 02.09.2022թ., սակայն 19.09.2022թ. դրությամբ նախագծի վերաբերյալ առաջարկներ չեն ստացվել:
	

	17. Հանրային քննարկում՝ e-draft.am կայքում
	

	
	

	Նախագիծը շահագրգիռ կողմերի քննարկմանն ուղարկելուն               զուգահեռ  տեղադրվել է իրավական ակտերի նախագծերի հրապարակման միասնական www.e-draft.am կայքում (հղումը՝ https://www.e-draft.am/projects/4200/about), սակայն առաջարկներ չեն ստացվել:
	


